
Shri Ganesha Manasa Puja Stotram

శ్రీగణేశమానసపూజాస్తోత్రమ్ 

శ్రీజగద్గురు   శ‍ృఙ్గేరీ
శ్రీచన్ద్రశేఖరభారతీ   స్వామి అనుగృహీతా
వాత్సల్యభాజనమగాధిపకన్యకాయా

మాత్సర్యశూన్యహృదయైర్భువి  భావనీయమ్ ।
ప్రత్యూహజాతవినిపాతనలబ్ధవర్ణ   -
మత్యూర్జితం  హృది భజామి గణాధినాథమ్ ॥ ౧॥

ఆవాహయామి గణనాథముమామహేశ-
సర్వస్వభూతమపనీతదురన్తరాయమ్ ।

యోగీన్ద్రమానససరోరుహంసవికాస -
లీలావిశేషచతురం నిగమాన్తనిష్ఠమ్  ॥ ౨॥

మాణిక్యమఞ్జులమరీచిమనోజ్ఞపార్శ్వం 
సాన్ద్రీభవన్మరకతావలిమేచకాభమ్  ।

ముక్తామణిప్రకరమేదురితాన్తరాలం
రత్నాసనం తవ హృదా పరికల్పయామి ॥ ౩॥

గఙ్గాదిపుణ్యసరితాం  పరిపూతతీర్థైః
పాద్యం తవాద్యవధిశూన్య సమర్పయామి ।

అర్ఘ్యం  దదామ్యహమనర్ఘగుణాభిరామ
ప్రత్యూహవారణ  సువారణవక్త్ర తుభ్యమ్ ॥ ౪॥

ప్రత్యాహృతైరఖిలపుణ్యసరిద్వరాభ్య  -
స్తీర్థైర్దదామ్యమలమాచమనం   చ తుభ్యమ్ ।

సూక్తాదిమన్త్రనివహైరభిమన్త్రితైశ్చ   
పుణ్యోదకైస్తవ   శిరః స్నపయామ్యజస్రమ్  ॥ ౫॥

ఆచూడమాచరణమప్యభిషిచ్య తీర్థైః
ఆలోక్యన్నఖిలమఙ్గలమాననం  తే ।

1



శ్రీగణేశమానసపూజాస్తోత్రమ్ 

ఆనన్దనిర్భరమనాశ్చులుకీకృతాక్షః
కిం వా భవామి సఫలీకృతపుణ్యజన్మా ॥ ౬॥

కస్తూరికాఘుముఘుమీకృతచన్దనాని
దివ్యం దుకూలయుగలం చ దదామి తుభ్యమ్ ।

యజ్ఞోపవీతమభిమన్త్రితమర్పయామి 
దివ్యాన్శ్చ భూషణగణాన్ ప్రతిపాదయామి  ॥ ౭॥

జాతిసుచమ్పకసరోరుహకున్దమల్లీ
బిల్వాదిభిర్బహువిధైరితరైశ్చ   పుష్పైః  ।

త్వామర్చయన్నమరసంహితసేవ్యమానం
ఆరాద్భజామి తు కదా కృతకృత్యభావమ్ ॥ ౮॥

స్వామిన్ దదామ్యగరుగుగ్గులుచన్దనాది 
ధూపాన్ సుగన్ధభరితాన్  శివసూనవే తే ।

ఆజ్యప్లుతామలసువర్తిభిరేధమాన -
మాదర్శయామి నను తే తపనీయదీపమ్ ॥ ౯॥

చోష్యైశ్చ  భక్ష్యనివహైశ్చ  కరమ్బితం తే
భోజ్యం దదామి గణనాయక దివ్యమన్నమ్ ।

ఆమోదకం చ గిరిజాసుత మోదకానాం
స్వామిన్ పరశ్శతమపి ప్రతిపాదయామి  ॥ ౧౦॥

ఆనమ్రనాకిగణమఞ్జులమౌలిమాలా  -

నీరాజ్యమానచరణద్వయ విఘ్నహన్తః ।
కర్పూరదీపనివహైస్తవ   పాదపద్మం

నీరాజయామి నను మాం పరిపాహి భక్తమ్ ॥ ౧౧॥
పుష్పాఞ్జలిం  ప్రచురయామి  సువర్ణపుష్పైః 

సన్మన్త్రపుష్పమపి  చ ప్రతిపాదయామి  ।
సర్వోపచారపనివహాంశ్చ సమర్పయామి

స్వామిన్ గణాధిప సముద్ధర  మాం భవాబ్ధేః  ॥ ౧౨॥
నారోగ్యమద్య కలయే న చ భోగ్యజాతం

భాగ్యం న వా విషయలమ్పటతానిదానమ్ ।
వైరాగ్యమేవ  సుతరాముపలమ్భయన్ మాం

స్వామిన్ సముద్ధర  భవామ్బునిధేర్దురన్తాత్  ॥ ౧౩॥
ఇత్థం  గణాధిపతిమానసపూజనం యః

కైవల్యదం  సులలితం పఠతీహ భక్త్యా ।
నాగామిజన్మభయమస్తి హి తస్య పుంసః

కైవల్యసౌధమచిరాదనువీక్షతే  సః ॥ ౧౪॥
ఇతి శ్రీజగద్రురు   శ్రీశ ‍ృఙ్గేరీపీఠాధిప  శ్రీచన్ద్రశేఖరభారతీ 

శ్రీపాదైః   విరచితం శ్రీగణేశమానసపూజాస్తోత్రం   సమ్పూర్ణమ్  ।
Proofread by Aruna Narayanan narayanan.aruna at gmail.com

